
NEWYDDION 
ELUSEN
10FED PEN-BLWYDD:  
HELPWCH NI I DDATHLU
Ar 1 Mawrth 2011, bydd Ambiwlans Awyr Cymru yn 10 mlwydd oed ac rydym 
am glywed am eich syniadau chi ynghylch sut y dylid dathlu’r garreg filltir 
anhygoel hon.

Cyfrannwch eich syniadau drwy gysylltu â’ch swyddfa codi arian agosaf neu 
e-bostio fundraising@walesairambulance.com. Rhaid cyflwyno eich syniadau 
erbyn 31 Hydref 2010.

DAWNS ‘HUD A LLEDRITH’ 
Trefnwch noson allan ar 12 Tachwedd ar gyfer y Ddawns Elusennol 
Fawreddog eleni yng Ngwesty Carden Park.

Roedd Dawns ‘Tei Ddu a Bling’ y llynedd yn y gwesty wedi casglu £9,000 ar 
gyfer yr elusen ac mae yna obeithion mawr am noson lwyddiannus arall.  

Gwerthwyd yr holl docynnau bron yn syth ym 2009 ac felly rydym yn 
awgrymu eich bod yn archebu cyn gynted â phosib. Er mwyn cadarnhau eich 
archeb, cysylltwch â Gwesty Carden Park yn uniongyrchol ar 01829 731000.

Y TAIR YN TRECO 
YN MYND I’R AFAEL 
Â  KILIMANJARO

Mae’r tri chodwr arian uchelgeisiol 
yma yn ceisio mynd ati i ddringo 

nid un mynydd yn unig - ond dau. Maent 
yn mynd i’r afael â her ddwbl: dringo 
i gopa mynydd uchaf Affrica ac wrth 
wneud hynny yn anelu i gasglu £10,000 
ar gyfer Ambiwlans Awyr Cymru.  
Mae’n her 7 diwrnod ac yn golygu 
dringo 5,895m (19,340 o droedfeddi) i 
gopa Kilimanjaro lle mae’r tymheredd 
yn -30 Celsius.
Mae Ambiwlans Awyr Cymru yn achos 
pwysig i’r gwirfoddolwyr, Gwawr Lloyd, 
Eleri Connor a Nerys Jones. Maent oll 
yn ferched i ffermwyr sydd erbyn hyn 
yn byw yng Nghaerdydd ond yn hanu’n 

wreiddiol o Aberystwyth, Ceredigion.
Mae Eleri wedi profi drosti’i hun pa 
mor bwysig yw’r ambiwlans awyr: “Yn 
dod o gefndir gwledig, mae’n wasanaeth 
hanfodol ar gyfer cymunedau anghysbell. 
Ac wrth gwrs, mae’n gwasanaethu’r 
wlad gyfan ond nid oes llawer o bobl yn 
sylweddoli mai elusen yw sydd angen 
casglu mwy na £5 miliwn y flwyddyn.”
Mae’r tair yn paratoi gyda chynllun 
ymarfer 12 mis, yn barod ar gyfer yr 
her sydd yn cychwyn ar Ddydd Gŵyl 
San Steffan ac yn cyrraedd y copa ar 
Ddydd Calan. Mae’r rhaglen galed yn 
cynnwys rhedeg sawl hanner marathon, 
hyfforddi ar benwythnosau ym Mhen y 
Fan a’r Eryri, rasys tirwedd amrywiol a 
hyfforddiant cylchol cyson.
Ac mae’r rhaglen codi arian yr un mor 
galed â’r hyfforddiant. Mae’r merched 
yn bwriadu casglu o leiaf £10,000 ac 
yn cynnal sawl digwyddiad elusennol i 
gwrdd â’u targed. Ychwanegodd Nerys: 
“Mae’r rhain yn cynnwys gig elusennol, 
hyfforddiant cylchol elusennol, blasu 
gwin, skate-a-thon (sgrialu rhwng 
Caerfaddon a Bryste) a gyrfa chwist 
ymhlith pethau eraill.”
Mae eu her ddringo yn cael ei noddi 
gan Jenkins Suzuki, Caerdydd a Rob 
Rattery Butchers, Aberystwyth. Hoffai’r 
gwirfoddolwyr ddiolch iddynt am eu 
cefnogaeth.  
Os hoffech noddi’r Tair yn Treco, 
ewch os gwelwch yn dda i www.
justgiving.com/trekking-trio.

Mae gan Ambiwlans Awyr Cymru swyddfeydd yn  
Abertawe, Wrecsam a Chaernarfon.  

Ffoniwch eich swyddfa agosaf ar 0844 85 84 999.

www.walesairambulance.com RCN 1083645

DREIGIAU A SÊR TELEDU YN MYND 
I’R AFAEL Â HER FEICIO 500 MILLTIR 
O GWMPAS CYMRU

Yn dilyn tymor hir, caled, mae’r 
rhan fwyaf o chwaraewyr rygbi 

proffesiynol yn edrych ymlaen at 
orffwyso – ond roedd yna rhai dewr 
wedi penderfynu newid eu dillad rygbi 
am leicra wrth iddynt feicio 500 milltir 
ar draws Cymru er budd elusennau. 
Y dynion a drefnodd y fenter oedd y 
chwaraewr rygbi rhyngwladol Cymreig 
a’r Llew Prydeinig, Colin Charvis, a’i gyd-chwaraewr rygbi proffesiynol Rhodri 
Gomer Davies (Dreigiau Gwent a’r Barbariaid) a benderfynodd fynd ati i gasglu 
arian ar gyfer pedair elusen gan gynnwys Ambiwlans Awyr Cymru.
Roedd eraill a fu’n cymryd rhan yn yr her yn cynnwys Danny Lee (Dreigiau a 
Seland Newydd), Iolo Williams (cyflwynydd teledu a naturiaethwr), Richard 
Parks (Barbariaiad a Chymru) a Rhys ap William (actor Pobol y Cwm).
Drwy gychwyn yng Ngwesty Bro Morgannwg, roedd  pob un beiciwr wedi 
dioddef wyth diwrnod o boen cyfrwy diflino wrth iddynt ddilyn taith gylchol o 
gwmpas ffin Cymru; gan groesi nifer o gadwyni o fynyddoedd a gwyrddni cefn 
gwlad a’r arfordiroedd. 
Roedd y tîm hefyd yn aros mewn lleoliadau gwahanol ar hyd y ffordd ar gyfer 
digwyddiadau codi arian arbennig er mwyn hel arian sydd wir ei angen ar gyfer yr 
elusennau dewisedig; gan gynnwys hyfforddi plant mewn clybiau chwaraeon lleol. 
Am fwy o wybodaeth, ewch i www.cyclechallengewales.co.uk. 

Abertawe 
Tŷ Elusen
Pentre Busnes Tawe 
Ffordd y Ffenics
Parc Menter Abertawe
Abertawe 
SA7 9LA  

Wrecsam
Tŷ Clwyd, Parc 
Busnes Blackwood 
Ystâd Ddiwydiannol 
Wrecsam 
Wrecsam 
LL13 9UG

Caernarfon
3 Stryd y Plas 
Caernarfon 
Gwynedd 
LL55 1RR 
 



DEWCH O 
HYD I NI YNG 
NGHAERNARFON
Mae cartref newydd gan swyddfa 
codi arian Ambiwlans Awyr 
Cymru yng Nghaernarfon. Mae’r 
swyddfa wedi symud o’r hen leoliad 
uwchben siop yr elusen yn y dref i leoliad 
newydd yn 3 Stryd y Palas, LL55 1RR.

Dywedodd y rheolwr codi arian Lynne 
Garlick: “Mae symud wedi ein caniatáu 
ni i drawsnewid ein swyddfa i mewn i 
ganolfan galw heibio ar gyfer ein holl 
gefnogwyr ac aelodau o’r cyhoedd  
sydd am ddysgu mwy am Ambiwlans 
Awyr Cymru.  

“Mae ein swyddfa yn cynorthwyo pobl i 
sylweddoli eu bod yn medru bod yn rhan 
hanfodol o’r elusen arbed bywyd hon. 
Hofrenyddion y bobl yw’r rhain ac rydym 
yn annog pawb i ymweld â’r ganolfan.”

SBOTOLAU AR 
WIRFODDOLWR 
Un o’r recriwtiaid mwyaf newydd i 
siop Caerdydd yw’r peilot awyren 
Americanaidd, Jeff Stillwagon. Pan 
nad yw’n hedfan awyrennau ar gyfer 
FEDEX, mae Jeff yn treulio ychydig 
o’i amser yn cynorthwyo ar fan siop 
Caerdydd.

“Cefais fy ngeni yn America ac mae fy 
ngwraig Kay o Ystrad Mynach. Rydym 
yn briod ers 24 mlynedd ac yn byw 
yn Ne Cymru ers y chwe blynedd 
ddiwethaf. Rwy’n beilot awyren sy’n 
hedfan awyrennau mawr a llydan eu 
maint ar gyfer y cwmni cargo o’r UDA,  
FEDEX. Rwyf wedi ymddeol o fod 

yn Gomander i Lynges yr UDA lle’r 
oeddwn yn beilot i’r Llynges yn hedfan 
o gludwyr awyrennau am 24 mlynedd. 
Rwyf wedi bod yn hedfan yn fasnachol 
ers bron i 10 mlynedd; mae’r awyren 
yr wyf yn ei hedfan nawr yn debyg i’r  
Boeing 767 y mae llawer ohonom wedi 
hedfan arni er mwyn mynd ar wyliau.

“Mi wnes i ganfod fod gen i lawer o 
amser ar fy nwylo yn sgil y dirywiad 
economaidd yma a theimlais y dylwn 
gynorthwyo Ambiwlans Awyr Cymru 
drwy wirfoddoli. Mae nai fy ngwraig 
yn ddiffoddwr tân yn Ne Cymru ac 
yn aml yn gweithio ar ddamweiniau 
a chyrchoedd achub a theimlais felly 
fod Ambiwlans Awyr Cymru yn achos 
arbennig o deilwng.”

www.walesairambulance.com

Dyma siopau cyntaf yr elusen yn 
Aberystwyth a Llanelli, gan greu 
diddordeb newydd yn yr ardaloedd.  

Y siop newydd ym Mhen-y-bont ar 
Ogwr yw’r ail brydles y mae 

Ambiwlans Awyr Cymru wedi ei 
meddu yn y dref, a hynny’n dilyn 
llwyddiant ysgubol ei siop gyntaf ym  
2009. Casglodd y siop newydd mwy na 
£5,000 yn ystod y penwythnos cyntaf 
ar agor.  

NEWYDDION ELUSEN

Bydd y digwyddiad Rasio’r Trên 
blynyddol eleni ar 21 Awst yn Nhywyn 
yn arwain at y tîm mwyaf o staff a chriw 
Ambiwlans Awyr Cymru yn cymryd 
rhan yn y ras.

Bydd y tîm yn cynnwys Sharon 
Lawrence, Karen Davies, Phil Pover a 
Neil Lewis, Martin Darlington.

Dyma’r tro cyntaf i Karen a Sharon i 
gymryd rhan; mae gweddill y tîm wedi  
‘rasio’r trên’ o’r blaen. Mae’r ras, sydd 
yn cael ei hadnabod fel un o rasys 

rhostir mwyaf heriol y DU, yn gosod 
rhedwyr yn erbyn trên stêm a’r nod 
yw maeddu’r trên dros 14 milltir o dir 
gwledig garw.

I’r sawl sy’n llai eofn, mae’n bosib 
i wylwyr i fynd ar y trên er mwyn 
gwylio’r ras, gweiddi anogaeth 
ar y rhedwyr a gwerthfawrogi’r 
olygfa brydferth rhwng Tywyn ac 
Abergynolwyn. 
Ffoniwch Ambiwlans Awyr Cymru 
er mwyn cynnig eich cefnogaeth.

CODI ARIAN A 
DIGWYDDIADAU
STAFF A CHRIW YN YMBARATOI 
AR GYFER ‘RASIO’R TRÊN’ 

Aeth Airbus Brychdyn ati i 
ofalu am brosiect anarferol 
pan wnaethant gynorthwyo i 
ailwampio hofrennydd ffug yr 
elusen yn barod ar gyfer tymor 
prysur yr haf.

Mae cragen yr hofrennydd, a fu 
unwaith yn hofrennydd go iawn, yn 

cael ei defnyddio 
mewn sioeau a 
digwyddiadau 
er mwyn denu’r 
cyhoedd a 
hyrwyddo’r elusen. 
Yn dilyn sawl 
blwyddyn brysur 
fodd bynnag, roedd 
angen adnewyddu’r 
hofrennydd.  

Dyma’n union sydd 
wedi digwydd, 
a hynny diolch i 

staff yn Airbus Brychdyn. Roeddynt 
wedi rhoi cot o baent newydd i’r 
hofrennydd ac ailwampio y tu mewn 
gyda llawr rwber y mae’n bosib ei 
lanhau yn ogystal â’i atgyweirio’n 
gyffredinol. Cwblhawyd y dasg pan 
gyfrannwyd darn mawr o tarpolin er 
mwyn cadw’r hofrennydd yn lân ac yn 
sych pan nad yw’n cael ei ddefnyddio.

Anna Evans
Phil Jones
Karl Fishwick
Ross Davies
Martyn Smith
Bernie Conlon
Mike Smith
Steve Laming
John Burn

MANWERTHU
SIOPAU NEWYDD Mae Ambiwlans Awyr 
Cymru wedi agor ei ddrysau i fasnachu yn Aberystwyth, 
Llanelli a Phen-y-bont ar Ogwr.

Efallai y bydd Wallace a Gromit 
yn ymweld â thref gyfagos i chi!  
Mae Mike Prankerd, o’r Gwŷr,  wedi 
llunio union replica o’r beic modur 
a’r ystlysgar o’n hoff animeiddiad 
Prydeinig, A Close Shave.  

Mae Mike yn ymweld â digwyddiadau 

lleol er mwyn codi arian ar gyfer 
Ambiwlans Awyr Cymru drwy gynnig 
cyfle i dynnu lluniau yn yr ystlysgar.  

Mae Mike wedi derbyn caniatâd oddi 
wrth Aardman Animations a Nick 
Park CBE, sydd wedi gofyn am luniau o 
replica Mike ar gyfer y stiwdio.  

WALLACE A GROMIT

Bydd Ambiwlans Awyr Cymru yn 
lansio ei CD ei hun yr haf hwn, diolch i 
gerddorion ar draws Cymru. 

Mae Stereophonics, Cerys Matthews, 
Bryn Terfel, Only Men Aloud a nifer 
eraill yn canu ar yr 
albwm a fydd ar gael 
i’w phrynu mewn 
archfarchnadoedd 
penodol yn ogystal ag 
ar wefan yr elusen.

Mae’r gantores a’r 
gyfansoddwraig 
o Nashville, Beth 
Nielson Chapman, 
sydd wrth ei bodd 
â Chymru, hefyd 
yn ymddangos ar 
yr albwm gyda’i chân ei hun, Durrow; 
a recordiwyd yn Stiwdio Sain gyda’r 
delynores enwog Gwenan Gibbard.  

Cychwynnwyd y syniad gan gitarydd 
Fairport Convention, Martin Allcock.  
“Daeth y syniad o CD i mi pan welais 
yr aderyn coch yn hedfan ar hyd yr 
arfordir ar un o’i gyrchoedd achub,” 
meddai ef.  

“Roeddwn eisoes wedi gweld y criw 
yn awyrgludo pobl o’m mhentref yn 
Llanfair, ger Harlech. Rwyf o hyd wedi 
fy synnu gan sgiliau’r peilot yn glanio 
mewn ardaloedd mor fach.”

Bydd yr holl elw 
o’r albwm, â’r 
teitl On Air, yn 
cael ei gyfrannu i 
Ambiwlans Awyr 
Cymru er mwyn 
cadw’r hofrenyddion 
yn hedfan.

Ychwanegodd 
Martin: “Mae 
cerddorion talentog 
o Gymru a thu hwnt 
wedi dod at ei gilydd i 

gynnig eu cefnogaeth ar gyfer yr elusen 
anhygoel hon ac rydym yn gobeithio y 
bydd yr albwm yn creu cyllid sydd wir 
ei angen er mwyn cynnal y gwasanaeth 
amhrisiadwy hwn.”

Bydd On Air ar gael yn siopau Tesco 
ac ASDA drwy Gymru o Awst, a’r pris 
yw £9.99.  Neu ewch i  
www.walesairambulance.com  
er mwyn prynu’r albwm ar-lein.

BRYN TERFEL 
STEREOPHONICS 
CERYS MATTHEWS 
ALED JONES 
BETH NIELSEN CHAPMAN 
ONLY MEN ALOUD 
RHYS MEIRION 
ELIN FFLUR 
YSGOL GLANAETHWY 
JOHN OWEN-JONES 
BRYN FÔN 
SIBRYDION 
GWIBDAITH HEN FRÂN 
DANIEL LLOYD & MR PINC

Arbed amser - Arbed bywydau

STAFF AIRBUS YN AILWAMPIO 
HOFRENNYDD FFUG 

Arbed amser - Arbed bywydau


